
 

 

                                             Grupo provincial 

                                     DEPUTACIÓN DE OURENSE 

  

Leopoldo Rodríguez Puga e Xaime Óscar Iglesias Pérez, deputados do grupo 

provincial do BNG na Deputación de Ourense, ao abeiro da Lei da 

Administración Local de Galiza e demáis disposicións concordantes apresentan 

para o seu debate, e se procede posterior aprobación, a seguinte MOCIÓN 

SOBRE A RESIDENCIA DE TEMPO LIBRE DO CARBALLIÑO 

 

EXPOSICIÓN DE MOTIVOS 

 

En calquera situación, pero de xeito especial nunha situación de profunda 

crise como a que estamos a atravesar, o obxectivo fundamental de calquera 

administración pública debera ser optimizar e poñer en valor os recursos dos 

que dispoña. 

O Carballiño, por fortuna, dispón dunha instalación espléndida e situada nunha 

paraxe única, "A Residencia do Tempo Libre". Esta residencia de lecer, está 

sendo infrautilizada ao longo do ano, o que significa unha perda de 

oportunidades de dinamización social e económica, así  como unha evidente 

creba na situación laboral dos/as traballadores/as (fixos descontinuos), que 

nos períodos que permanece aberta, (cada vez menores), realizan os seus 

cometidos no antedito centro. 

Urxe pois buscar solucións que optimicen e saquen a maior rendibilidade, 

social e mesmo económica, desta Residencia. 

Non hai moitos anos, aparte do cometido das estadías de lecer programadas, 

este centro foi referente para todo tipo de movementos asociativos, 

congresos, reunións corporativas etc, que a través dunha participación directa 

da Xunta de Galiza facilitaba a realización destes eventos, permitindo o uso 



das instalacións. Esta utilización ao longo do ano, folga dicir, que repercutía 

positivamente no desenvolvemento económico, promoción da vila e a comarca, e 

mellores posibilidades laborais para os seus traballadores. 

Mesmo chegaron a iniciarse contactos para ver a posibilidade de que este 

recinto puidera ser un centro universitario (centro asociado da UNED) ou ben 

residencia de estudantes, actividades perfectamente compatibeis co 

obxectivo xenérico da residencia, xa que estes novos cometidos realizaríanse 

en  período lectivo, (Outono a Xuño). 

Como queira que na situación actual, o futuro da residencia é moi incerto, 

fundamentalmente para os/as 27 traballadores/as fixos descontinuos, 6 

dunha empresa privada que realiza cometidos no centro e dúas mais que levan 

a explotación da cafetería, merece a pena buscar solucións que culminen coa 

realidade de que esta instalación permaneza aberta TODO O ANO, e por iso, 

e a través desta moción, solicitamos do Pleno da Corporación a adopción dos 

seguintes 

 

ACORDOS 

 

1º O Pleno da deputación diríxese á Consellería de Traballo e Benestar da 

Xunta de Galiza  para que acometa un estudo de optimización da Residencia do 

Tempo Libre para que ésta permaneza aberta durante todo a ano, e dese 

xeito, garantir un emprego digno e de calidade. 

  

2º A deputación incluirá dentro das bases reguladoras de concesión de 

subvencións para o fomento do ocio saudábel e o termalismo na Provincia de 

Ourense, unha bolsa específica para estadías e tratamentos, na Residencia de 

ocio e tempo libre de O Carballiño, destinada de xeito especial a persoas con 

poucos recursos económicos. 

  

Ourense, 20 de maio de 2013 

 

Asinado: Leopoldo Rodríguez Puga                     Asdo.: Xaime O. Iglesias Pérez 

 

 

 

SR. PRESIDENTE DA DEPUTACIÓN PROVINCIAL-OURENSE 


